Փոփոխություն

ՀՀ առողջապահության նախարարության 

գլխավոր քարտուղարի 

2020 թ. փետրվարի 28-ի N 29-Ա հրամանով
Հավելված N 45

Հաստատված է

ՀՀ առողջապահության նախարարության 

գլխավոր քարտուղարի 

2019 թ.մարտի 5-ի N 26-Ա հրամանով
քաղաքացիական ծառայության պաշտոնի անձնագիր

Առողջապահության նախարարության իրավաբանական վարչության օրենսդրության կատարելագործման ԵՎ վերլուծության բաժնի ավագ իրավաբան
	1.Ընդհանուր դրույթներ

	1.1. Պաշտոնի անվանումը, ծածկագիրը
Առողջապահության նախարարության (այսուհետ` նախարարություն) իրավաբանական վարչության (այսուհետ` Վարչություն) օրենսդրության կատարելագործման և վերլուծության բաժնի (այսուհետ` Բաժին) ավագ իրավաբան (ծածկագիրը` 11-33.2-Մ4-1)
1.2. Ենթակա և հաշվետու է 

Բաժնի ավագ իրավաբանը ենթակա և հաշվետու է Բաժնի պետին:
1.3. Փոխարինող պաշտոնի կամ պաշտոնների անվանումները
Բաժնի ավագ իրավաբանի բացակայության դեպքում նրան փոխարինում է Բաժնի գլխավոր իրավաբանը կամ Բաժնի պետը:
1.4. Աշխատավայրը

Հայաստան, ք.Երևան, Կենտրոն վարչական շրջան, Կառավարական շենք N3

	2.Պաշտոնի բնութագիր
2.1. Աշխատանքի բնույթը, իրավունքները, պարտականությունները 

1. մասնակցում է Հայաստանի Հանրապետության առողջապահության բնագավառի իրավական ակտերի` Կառավարության որոշումների, վարչապետի որոշումների,  Առողջապահության նախարարի նորմատիվ, անհատական և ներքին հրամանների նախագծերի մշակման աշխատանքներին.

2. կազմում է վարչապետի աշխատակազմից, պետական կառավարման համակարգի մարմիններից ստացված իրավական ակտերի նախագծերի վերաբերյալ իրավական եզրակացություններ.

3. կազմում է նախարարության այլ ստորաբաժանումների կողմից ներկայացված իրավական ակտերի նախագծերի վերաբերյալ իրավական եզրակացություններ.

4. մասնակցում է վարչապետի աշխատակազմից ստացված հանձնարարականների կատարման և դրանցից բխող պատասխան գրությունների նախագծերի մշակման աշխատանքներին.

5. մասնակցում է Հայաստանի Հանրապետության առողջապահության բնագավառի առանձին ոլորտների օրենսդրության վերլուծությունների աշխատանքներին.

6. մասնակցում է Հայաստանի Հանրապետության առողջապահության բնագավառի օրենսդրության կատարելագործման, բացերի վերացմանն ուղղված առաջարկների ձևավորման աշխատանքներին.

7. մասնակցում է Առողջապահության նախարարի նորմատիվ իրավական ակտերի պետական գրանցման ներկայացնելու նախապատրաստական աշխատանքներին.

8. նախապատրաստում է Բաժնի առջև դրված գործառույթներից և խնդիրներից բխող իրավական ակտերի նախագծեր, առաջարկություններ, եզրակացություններ և այլ փաստաթղթեր, 
9. մասնակցում է Բաժնի աշխատանքային ծրագրերի մշակման աշխատանքներին.

10. նախապատրաստում է առաջարկություններ, տեղեկանքներ, հաշվետվություններ, զեկուցագրեր և այլ գրություններ.

11. ներկայացնում է զեկուցագրեր՝ իր կողմից սպասարկվող ոլորտին առնչվող համապատասխան մարմիններում կատարվող աշխատանքների վիճակի մասին:

Իրավունքները`
· մասնակցել վերապատրաստումներին, միջազգային կառույցների կողմից կազմակերպած հանդիպումներին, սեմինարներին և այլ հավաքներին.

· նախապատրաստել առաջարկություններ, տեղեկանքներ, հաշվետվություններ, զեկուցագրեր և այլ գրություններ.

· մասնակցելու վարչապետի աշխատակազմից ստացված հանձնարարականների կատարման և դրանցից բխող պատասխան գրությունների նախագծերի մշակման աշխատանքներին.

· մասնակցել Հայաստանի Հանրապետության առողջապահության բնագավառի առանձին ոլորտների օրենսդրության վերլուծությունների աշխատանքներին.

· մասնակցել Հայաստանի Հանրապետության առողջապահության բնագավառի օրենսդրության կատարելագործման, բացերի վերացմանն ուղղված առաջարկների ձևավորման աշխատանքներին:

Պարտականությունները` 

· ներկայացնել զեկուցագրեր՝ իր կողմից սպասարկվող ոլորտին առնչվող համապատասխան մարմիններում կատարվող աշխատանքների վիճակի մասին.

· կազմել վարչապետի աշխատակազմից, պետական կառավարման մարմիններից ստացված իրավական ակտերի նախագծերի վերաբերյալ իրավական եզրակացություններ.

· կազմել նախարարության այլ ստորաբաժանումների կողմից ներկայացված իրավական ակտերի նախագծերի վերաբերյալ իրավական եզրակացություններ.

· նախապատրաստել Բաժնի առջև դրված գործառույթներից և խնդիրներից բխող իրավական ակտերի նախագծեր, առաջարկություններ, եզրակացություններ և այլ փաստաթղթեր, ինչպես նաև դրանց վերաբերյալ մեթոդական պարզաբանումներ, ուղեցույցեր:

	3.Պաշտոնին ներկայացվող պահանջներ
3.1. Կրթություն, որակավորման աստիճանը
Իրավագիտություն մասնագիտությամբ բարձրագույն կրթություն
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն մեկ տարվա ստաժ կամ մեկ տարվա մասնագիտական աշխատանքային ստաժ կամ իրավունքի բնագավառում` մեկ տարվա աշխատանքային ստաժ:
3.4. Անհրաժեշտ կոմպետենցիաներ

Ընդհանրական կոմպետենցիաներ`
1. Խնդրի լուծում
2. Հաշվետվությունների մշակում
3. Տեղեկատվության հավաքագրում, վերլուծություն
4. Բարեվարքություն 

Ընտրանքային կոմպետենցիաներ`
1. Ելույթների նախապատրաստում և կազմակերպում
2. Փաստաթղթերի նախապատրատում:

	4.Կազմակերպական շրջանակ
4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների վերջնարդյունքի ապահովման մասնակցության և (կամ) միջանկյալ արդյունքի ստեղծման և ապահովման և (կամ) մասնագիտական օժանդակության համար:
4.2. Որոշումներ կայացնելու լիազորությունները

Կայացնում է որոշումներ կառուցվածքային ստորաբաժանման աշխատանքների բնույթով պայմանավորված՝ մասնագիտական գործունեության վերջնարդյունքին նպաստող միջանկյալ արդյունքի ստեղծման շրջանակներում։
4.3. Գործունեության ազդեցությունը 

Ունի ազդեցություն մասնագիտական աշխատանքների ապահովման և որոշակի մասնագիտական գործառույթների իրականացման շրջանակներում:
4.4. Շփումները և ներկայացուցչությունը

Իր իրավասության շրջանակներում շփվում և որպես ներկայացուցիչ հանդես է գալիս նախարարության կառուցվածքային այլ ստորաբաժանումների, ինչպես նաև նախարարությունից դուրս մասնագիտական հարցերով շփվում է այլ մարմինների և ներկայացուցիչների հետ:
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրների լուծման մասով տալիս է մասնագիտական առաջարկություն և մասնակցում է կառուցվածքային ստորաբաժանման առջև դրված խնդիրների լուծմանը:


